
   Ярăмланчĕ ылтăн шуçăм,

Пур тавралăх ыйхăра.

Ман баян сасси çеç уççăн

Янăрать-çке шăплăхра.

Анлă Атăлăн сăнарĕ

Чĕрене хумхатнă чух

Саншăнах çунатăп мар-и,

Инçетри чи çывăх чун?



БАМ ӳссех пырать мăнаçлăн

Вĕçсĕр-хĕрсĕр тайгара.

Пурăнма епле хаваслă

Хамăр тунă хулара.

Юлташсем кунта хăюллă,

Сахал мар чипер хĕрсем.

Çук, сӳнмест эс чĕртнĕ çулăм,

Асăмрах сенкер куçсем.



Асăмрах сап-сарă çивĕт,

Шуçăм евĕр çутални.

Сансăр çут хĕвел те сивĕ,

Ăнлансамччĕ эс, савни.

Ĕмĕрех пĕрле пуласшăн

Эп шутлатăп ĕмĕтре.

Ĕсĕклет баян ачашшăн:

«Çит, пикеçĕм, инçетрен»

  